
Suppliment tal-Gazzetta tal-Gvern ta’ Malta Nru. 19,356, 12 ta’ Diċembru, 2014
Taqsima  B

____________________________________________________________________

A.L. 458 tal-2014

ATT DWAR L-EDUKAZZJONI
(KAP. 327)

Ir-Regolamenti tal-2014 biex jemendaw ir-Regolamenti tal-2011 tal-Kors għall-
Grad ta’ Master of Science in Orthodontics

	 BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn 
ir-regolamenti magħmula mis-Senat tal-Università ta’ Malta bis-saħħa tas-setgħat 
mogħtija lilu bl-artikoli 75 (3) u 79 (b) ta’ dak l-Att:

It-Titlu

	 1.  Dawn ir-regolamenti jistgħu jissejħu bħala r-Regolamenti tal-2014 biex 
jemendaw ir-Regolamenti tal-2011 tal-Kors għall-Grad ta’ Master of Science in 
Orthodontics u għandhom jinqraw u jinftiehmu bħala ħaġa waħda mar-Regolamenti 
tal-2011 tal-Kors għall-Grad ta’ Master of Science in Orthodontics, ippubblikati 
bħala Avviż Legali 350 tal-2011, li minn hawn ‘il quddiem jissejħu “ir-regolamenti 
prinċipali”.

L-Applikabilità

	 2. Dawn ir-regolamenti għandhom japplikaw mid-19 ta’ Settembru 2014 ’il 
quddiem.

L-Emenda għar-regolament 4 tar-regolamenti prinċipali

	 3.  Minflok ir-regolament 4 tar-regolamenti prinċipali għandu jidħol dan li 
ġej:

“It-Tul tal-Kors

    4.   Il-Kors għandu jinfirex fuq perijodu ta’ tlett snin konsekuttivi (inklużi 
t-tliet semestri tas-sajf) fuq bażi ta’ studju full-time.” 

L-Emenda għar-regolament 5 tar-regolamenti prinċipali

	 4.  Minflok il-paragrafu (2) tar-regolament 5 tar-regolamenti prinċipali għandu 
jidħol dan li ġej:

   “(2) Il-programm jinkludi wkoll 150 krettu ECTS ta’ xogħol kliniku li għandu 
jsir kif dirett mill-Bord matul il-perjodu kollu tal-istudju.”

L-Emenda għar-regolament 6 tar-regolamenti prinċipali

	 5.  Minflok il-paragrafu (1) tar-regolament 6 tar-regolamenti prinċipali għandu 
jidħol dan li ġej:

	 “6.  (1)  L-istudenti għandhom iżommu livell sodisfaċenti fit-taqsimiet studju 
li jinvolvu xogħol kliniku sabiex ikunu jistgħu jitħallew jirreġistraw għas-sena ta’ 
wara tal-Kors.  Ix-xogħol kliniku għandu jkun evalwat fuq bażi ta’ Għadda/Weħel.”

L-Emenda għar-regolament 11 tar-regolamenti prinċipali

	 6.   Minflok il-paragrafu (1) tar-regolament 11 tar-regolamenti prinċipali 
għandu jidħol dan li ġej:

“11.  (1)  Id-dissertazzjoni ppreżentata għall-Grad għandha:

	 (a)   tkun kompluta fl-Istituzzjoni Residenti sakemm mhux miftiehem mod 
ieħor maż-żewġ istituzzjonijiet;

	 (b)   tkun xogħol avvanzat jew oriġinali fil-qasam ta’ studju magħżul mill-
istudent;

	 (ċ)  tissodisfa lill-Bord Konġunt tal-Eżami dwar il-kontenut u l-preżentazzjoni; 
u

	 (d)  tissodisfa r-rekwiżiti stipulati fil-linji gwida approvati mill-Bord Konġunt 
tal-Eżaminaturi dwar il-format u t-tul.”

L-Emenda għar-regolament 12 tar-regolamenti prinċipali

	 7.   Minflok il-paragrafu (3) tar-regolament 12 tar-regolamenti prinċipali 
għandu jidħol dan li ġej:

	 “(3) L-istudenti li d-dissertazzjoni tagħhom ma titqiesx sodisfaċenti 
jistgħu jew jeħlu jew ikunu meħtieġa mill-Bord Konġunt tal-Eżami jerġgħu jiktbu 
d-dokument kollu jew parti minnu u jerġgħu jissottomettuh għall-eżami.  L-istudenti 
jistgħu jerġgħu jissottomettu d-dissertazzjoni mhux aktar kmieni minn xahrejn u 
mhux aktar tard minn sitt xhur minn meta ġew avżati bid-deċiżjoni tal-Bord Konġunt 
tal-Eżami.”



B  4951

VERŻJONI ELETTRONIKA

L-Emenda għar-regolament 14 tar-regolamenti prinċipali

	 8.  Minflok ir-regolament 14 tar-regolamenti prinċipali għandu jidħol dan li 
ġej:

“14. (1) L-ismijiet tal-istudenti li jikkwalifikaw għall-għoti tal-Grad għandhom 
ikunu ppubblikati f’lista f’ordni alfabetiku kklassifikati kif ġej:

Għadda b’Distinzjoni
Għadda b’Mertu
Għadda.

(2) Il-Bord għall-Klassifikazzjoni tar-Rikonoxximent għandu jikkonsulta 
dawn il-linji gwida li ġejjin biex tiġi deċiża l-klassifikazzjoni finali tal-Grad:
 

Il-Marka Medja Finali Mwieżna		  Il-Klassifikazzjoni

	 70 – 100%	 	 	 	 Għadda b’Distinzjoni
	 60 – 69%	 	 	 	 Għadda b’Mertu
	 50 – 59%	 	 	 	 Għadda.”


